
1. Жалпы ереже
1. Әр шаруашылық бойынша есепке алу деректерінің дәйектілігіне мемлекеттiк бақылауды ұйымдастыру және жүргізу бойынша осы Әдістемелік нұсқаулық  (бұдан әрi - Нұсқаулық) «Мемлекеттiк статистика туралы» Қазақстан Республикасының 2010 жылғы 19 наурыздағы Заңының 12-бабының 21-тармақшасына және Қазақстан Республикасының Үкіметінің 2004 жылғы 
31 желтоқсандағы №1460 қаулысымен бекiтiлген Қазақстан Республикасы Статистика агенттiгі туралы ереженің 17-тармағының 14-тармақшасына сәйкес әзірленген.

2. Әр шаруашылық бойынша есепке алу деректерінің дәйектілігіне мемлекеттiк бақылауды жүргізуде  (бұдан әрi - Бақылау) Агенттiк төрағасының 2010 жылғы 10 маусымдағы №136 бұйрығымен бекітілген “Әр шаруашылық бойынша есепке алуды жүргiзу және тіркеу жазбаларын жүргізуді ұйымдастыру нысандары бойынша статистикалық әдiснаманы” (бұдан әрi - Әдiснама) басшылыққа алу керек.

2. Әр шаруашылық бойынша есепке алу деректерінің дәйектілігіне мемлекеттік бақылауды жүргізу тәртібі

3. Бақылауды аумақтық статистика органдарының лауазымды тұлғалары мынадай бағыттар бойынша жүзеге асырады:
1) әр шаруашылық бойынша есепке алуды жүргізудің Әдiснаманың талаптарына сәйкестiгі;

2) әр шаруашылық бойынша есепке алу кiтаптарындағы жазбаларды тұрғын үй қоры статистикалық тіркелімінің (бұдан әрi - ТҚТ) мәлiметтерiмен салыстырып тексеру және нақтылау;

3) әр шаруашылық бойынша есепке алу кiтаптарындағы жазбаларды «Үй шаруашылықтарында мал және құстың, ауыл шаруашылығы техникасының және құрылыстардың нақты бары туралы мәліметтер» (7-м (халық) - нысаны) – кезеңділігі жартыжылдық (бұдан әрi - 7-м) және “Үй шаруашылықтарында пайдаланылатын жердің және егістік алқабының нақты бары туралы мәліметтер” (7-ө (халық) - нысаны) – кезеңділігі жылдық (бұдан әрi - 7-ө) ұсынылған жалпымемлекеттік статистикалық байқаулардың статистикалық нысандарымен салыстырып тексеру және нақтылау;

4) әр шаруашылық бойынша есепке алу кiтаптарындағы жазбаларды малдәрiгерлiк есепке алудың ақпаратын қолданумен үй шаруашылықтарына бару арқылы салыстыру және нақтылау;
4. Бақылауды жүзеге асыру үшiн аумақтық статистика органы тиiстi облыс әкiмдiгiнiң басшылығымен келiсiм бойынша жыл сайын осы Нұсқаулықтың 1-қосымшасына сәйкес нысан бойынша Әр шаруашылық бойынша есепке алу деректерінің дәйектілігіне мемлекеттік бақылау жүргізу кестесін (бұдан әрi - Кесте) бекітеді.

Кестеде Бақылаудың өткізілетін орны мен мерзімі көрсетіледі, олар екi мерзiмді қамтуы керек. Бiрiншi мерзiм - 15 қаңтардан 15 наурызға дейiн, екiншi мерзiм - 15 шiлдеден 15 қыркүйекке дейiн. Кезектi есепті жылға арналған кесте есепті алдыңғы жылғы 25 желтоқсанына дейiн құрастырылады және бекітіледi.

5. Есепті жыл iшiнде тиiстi облыстың барлық аудандары Бақылаумен қамтылуы керек. Есепті жылы Бақылау жүргізу үшін аралауға жататын кент, ауыл (село) саны тиісті облыстың Статистика департаментінің бастығымен бекітіледі, бірақ облыстағы кент, ауыл (селоның) жалпы саны 50 пайыздан кем болмауы керек.

6. Бақылауды жүргізу жұмысы екi кезеңде жүргiзiледi:
1) бiрiншi кезеңде Әдiснаманың талаптарына әр шаруашылық бойынша есепке алуды жүргізу сәйкессiздiктерiн анықтау жөніндегі жұмысты жүргізу, әр шаруашылық бойынша есепке алу кiтаптарындағы жазбаларды ТҚТ мәліметтерімен және тапсырылған 7-м және 7-ө статистикалық нысандарындағы алғашқы статистикалық деректермен салыстыру қамтылады; 
2) екінші кезеңде Қазақстан Республикасы Үкіметінің 2009 жылғы 31 желтоқсандағы №2331 қаулысымен бекiтiлген Ауылшаруашылық малдарын сәйкестендіру ережесіне сәйкес толтырылатын ауылшаруашылық  малдарының сәйкестендіру жөніндегі дерекқорындағы бар ақпаратты қолданып (бұдан әрi - АША ДҚ), әр шаруашылық бойынша есепке алу кітаптарының жазбаларын үй шаруашылықтарына іріктеу арқылы бару жолымен салыстыру жөніндегі жұмыстарды жүргізу қамтылады;
7. Бiрiншi кезеңде жұмыстарды жүргізу тәртібі:

1) әр шаруашылық бойынша есепке алу кiтаптарының барлық бөлiмдері бойынша оның толтырылуы, сонымен бiрге өшірілген, түзетілген айғақтардың болуы, үй шаруашылығының иесі қолының болмауы, дербес шоттың нөмірі, кәмелетке толған үй шаруашылығының мүшесiнiң ЖСН-і болмауы, жер - кадастр кiтабы бойынша нөмірінің, үйдiң сәйкестендіру кодының қойылмауы тұрғысында көзбен шолу жүргізіледі; 
2) әр шаруашылық бойынша есепке алу кiтабының “1 қаңтардағы тұрғын үй жағдайлары” II бөлімі бойынша жазбалар тұрғын үй қорының статистикалық тіркелімінің деректерімен салыстырылады. Бұл салыстыру жұмысын жүргізу үшін аумақтық статистика органдары бақылаумен қамтылған елдi мекендер бойынша тұрғын үйлердің тізімін алдын ала қалыптастырады. Қазақстан Республикасы Статистика агенттiгі төрағасының 2010 жылғы 3 шілдедегі №169 бұйрығымен бекiтiлген ТҚТ жүргiзу жөніндегі Әдістемелік ңұсқаулықтың №5 қосымшасына сәйкес ТҚТ жүргізу жөніндегі ақпараттық жүйесінде тұрғын үйлердің тізімі қалыптастырылады. Үйдің сәйкестендіру коды бойынша ТҚТ мәліметтерімен салыстырып тексеру кезінде жалпы және тұрғын алаңының көлемі, сыртқы қабырғасының материалы, тұрғын үй түрі, тұрғын үйжайдың меншік түрі, бөлме саны бойынша жазбалардың сәйкестігіне салыстыру жүргізіледі;
3) әр шаруашылық бойынша есепке алу кітабының «1 қаңтардағы ауылдық (селолық), кенттік округтің шегінде немесе шегінен тыс жалға берілген (алынған) жеке меншіктегі жер» III-бөлiмінің деректері 7-ө статистикалық нысанда ұсынылған деректермен салыстырылады. Әр шаруашылық бойынша есепке алу кітабындағы (ауылшаруашылық дақылдарының түрлерi бойынша алаңы) сәйкестікке тексеру үшін тиісті мерзімге белгілі елдімекен бойынша толтырылған көрсеткіштерді қосындылау қажет. Әр шаруашылық бойынша есепке алу кiтаптарындағы толтырылған көрсеткiштер бойынша алынған қосынды 7-ө статистикалық нысанда тапсырылған тиiстi көрсеткiштерімен салыстырылады.

4 ) Әр шаруашылық бойынша есепке алу кiтаптарының “Шаруашылық-тың жеке меншiгі болып табылатын мал (басы)” IV  бөлiмі, “1 қаңтардағы ауыл шаруашылығы өнiмдерін қайта өңдеуге арналған ауыл шаруашылығы техникалары мен жабдықтарының бары туралы мәліметтер” V бөлімі және “1 қаңтардағы ауыл шаруашылығы өнімдерін сақтауға және мал ұстауға арналған құрылыстар, басқа да құрылыстар” VI бөлiмінің деректері 7-м статистикалық нысанының деректерімен салыстырылады;
Әр шаруашылық бойынша есепке алу кітабының (ауылшаруашылық мал түрлері бойынша мал басы) IV бөлiмі бойынша cалыстырып тексеру жұмысын жүргізу үшін тиісті мерзімге белгілі елді мекен бойынша толтырылған көрсеткіштерді  жинақтау жүзеге асырылады; 

Әр шаруашылық бойынша есепке алу кітабының (ауылшаруашылық техникасы және құрал түрлері, сонымен қатар ауылшаруашылық құрылыстарының түрлері бойынша) V және VI бөлiмдеріне сәйкес салыстырып, тексеру жұмысын жүргізу үшін белгілі елді мекен бойынша тиісті мерзімге  толтырылған көрсеткіштерді жинақтау жүзеге асырылады; 

Әр шаруашылық бойынша есепке алу кiтаптарындағы толтырылған көрсеткiштер бойынша алынған қосынды (белгілі елді мекен бойынша тиісті мерзімге) 7-м статистикалық нысанында тапсырылған тиiстi көрсеткiштер салыстырылады;
5) Ірі елді мекендерде (200 үй шаруашылығынан астам) әр шаруашылық бойынша есепке алу кiтаптарының III, IV, V және VI әр бөлiмi бойынша салыстырып тексеруді жүргізу үшін 2-3 негiзгi көрсеткiш іріктеледі, сол көрсеткіш қосылдыланады, одан әрі 7-ө және 7-м статистикалық нысандарында ұсынылған тиісті көрсеткіштермен салыстырылады;
8. Екiншi кезеңде жұмыстарды жүргізу тәртібі:
1) аумақтық статистика органының лауазымды тұлғасымен іріктеп, кездейсоқ iрiктеу әдiсімен баруға жататын үй шаруашылықтарының саны және тiзiмi анықталады. Iрiктеу өлшемі елдi мекеннiң барлық үй шаруашылық-тарының 10%-ын құрауы керек. Ірі елді мекендерде ірiктеу өлшемi (200 үй шаруашылығынан астам)  елдi мекеннiң барлық үй шаруашылықтарынан 3%-дан 5%-ға дейін аралығында құрай алады, бiрақ 20 үй шаруашылығынан кем емес;

2) аумақтық статистика органының лауазымды тұлғасы мал дәрiгерлiк бөлiмшенiң мал дәрiгерiмен бiрлесiп баруға тиісті үй шаруашылықтарының іріктеп алған тізімі бойынша әр шаруашылық бойынша есепке алу кітабының мәліметтері АША ДҚ мәліметтерімен мал түрі және саны бойынша салыстырылады. АША ДҚ үй шаруашылық иесінің немесе мүшесінің тегі, аты-жөні бойынша іздеу жүргізіледі. Содан кейін әр шаруашылық бойынша есепке алу кітабының 4-бөлімінде көрсетілген ауылшаруашылық малдың жасы және жыныс топтары бойынша саны АША ДҚ-дағы ауылшаруашылық малдың жасы және жыныс топтары бойынша жазбалар санымен салыстырылады. Ауылшаруашылық малдың түрі мен санын белгілі бір үй шаруашылығы бойынша ағымдағы жылғы 1 қаңтардағы және 1 шілдедегі жағдайда әр шаруашылық бойынша есепке алу кітабының деректерін салыстырып тексеру ағымдағы жылғы 1 қаңтардан және 1 шілдеден кейін болған ауылшаруашылық малдың қозғалысын (сатып алынуын, төлденуін және қатардан шығуын) есепке ала отырып жүзеге асырылуы қажет. Ауылшаруашылық мал қозғалыстарын есепке алу үшін АША ДҚ «Есепке алу күні» және “Есептен шығу себебі” бағаналардағы ақпарат қолданылады. АША ДҚ қалыптастырылатын кестенің нұсқасы 2-қосымшада келтірілген;

3) әр шаруашылық бойынша есепке алудың тіркеу жазбаларын салыстырып тексеру және олардың дәйектілігін растау үшiн кент, ауыл (село), ауылдық (селолық) округ әкiмiмен іріктеп алынған үй шаруашылықтарын кент, ауыл (село), ауылдық (селолық) округ әкімдігінің, аумақтық статистика органдарының лауазымды тұлғалары және мал дәрiгерлiк бөлiмшелерiнің мал дәрiгерлерiмен бірге аралау ұйымдастырылады;
4) іріктеп алынған үй шаруашылықтарын аралау кезінде әр шаруашылық бойынша есепке алудың тiркеу жазбаларын салыстырып тексеру ауылшаруашылық малды нақты қайта есептеу арқылы  жүргiзiледi. Егер нақты қайта есептеуді жүзеге асыру мүмкiн  болмаған жағдайда, салыстырып тексеру ауылшаруашылық мал басын, ауылшаруашылық дақылдарының егістік алқаптарының нақты санының болуы туралы үй шаруашылығының иесі немесе осы шаруашылықтың кәмелетке толған мүшесiнен сұрау арқылы жүргізіледі. Ауылшаруашылық малдардың саны және түрлері бойынша салыстырып тексеруді жүргізген кезде ауылшаруашылық малдардың ағымдағы жылғы 1 қаңтардан және 1 шілдеден кейінгі қозғалысы (сатып алынуы, төлденуі және қатардан шығуы) есепке алынады.

9. Әдiснамалық көмек көрсету және бақылау іс-шараларын жүргізу мақсатында Бақылау Қазақстан Республикасы Статистика агенттiгiнiң лауазымды тұлғаларының қатысуымен жүзеге асырылады.

10. Жүргізілген Бақылау қорытындылары бойынша аумақтық статистика органдарының лауазымды тұлғаларымен мiндеттi түрде Әр шаруашылық бойынша есепке алу нысандарындағы тіркеу жазбаларының сәйкессіздігі немесе сәйкестігі туралы акт (бұдан әрi - Акт) жасалады. Акт Әдiснаманың 
4-қосымшасына сәйкес екi данада жасалады. Актінiң бiр данасы ауылдық (селолық) округтың әкiмдiгіне, екiншiсі - аумақтық статистика органында қалады.

11. Әр шаруашылық бойынша есепке алуды жүргiзудің Әдiснама талаптарына сәйкессiздiгі бөлігіндегі бұзушылықтар, сондай-ақ АША ДҚ-дағы деректермен сәйкессіздіктері анықталған кезде, айқындалған бұзуқшылықтар мен сәйкессiздiктер туралы ақпарат Актіде аумақтық статистика органдарының лауазымды тұлғаларымен  көрсетіледі.
12. 7-м және 7-ө статистикалық нысандарын ұсынуға жауапты тұлғаларға қатысты дәйекті алғашқы статистикалық деректерді уақтылы ұсынбау, дәйексіз  алғашқы статистикалық деректерді  ұсыну анықталған  кезде аумақтық статистика органдарының лауазымды тұлғаларымен Әкімшілік құқық бұзушылық туралы Қазақстан Республикасы Кодексінің 381-бабына сәйкес әкімшілік құқық бұзушылық бойынша хаттама жасалады. 
13. Әр шаруашылық бойынша есепке алу кітаптарын жүргізуге жауапты тұлғаларға қатысты ТҚТ жандандыру үшін дәйекті әкімшілік деректерді уақтылы ұсынбау, дәйексіз деректерді ұсыну анықталған кезде, аумақтық статистика органдарының лауазымды тұлғаларымен «Әкімшілік құқық бұзушылық туралы» Қазақстан Республикасы Кодексінің 381-2 бабына сәйкес әкімшілік құқық бұзушылық туралы хаттама жасалады. 
3. Әр шаруашылық бойынша есепке алу деректерінің дәйектілігіне жүргізілген мемлекеттiк бақылаудың қорытындылары бойынша деректерге өзгерістер енгізу және ақпаратты ұсыну тәртібі
14. Бақылау аяқталғаннан кейін әр шаруашылық бойынша есепке алу кітаптарын жүргізуге жауапты кент, ауыл (село), ауылдық (селолық) округ әкiмi әр шаруашылық бойынша есепке алу  кітаптарына қажетті  түзетулерді бойынша Актіге сәйкес енгізуді ұйымдастырады.

15. Ұсынылған 7-ө және 7-м статистикалық нысандардағы көрсеткiштерге әсер ететiн әр шаруашылық бойынша есепке алу кiтаптарындағы көрсеткiштер бойынша өзгерістер енгізілген жағдайда, кент, ауыл (село), ауылдық (селолық) округ әкiмi көрсетілген статистикалық нысандарды түзетілген деректермен тиісті аумақтық статистика органына қайта ұсынуды ұйымдастырады. 
16. Кент, ауыл (село), ауылдық (селолық) округ әкiмi бақылаудың айқындалған қанағаттанарлықсыз нәтижелері туралы ақпаратты алған кезде, бұзушылықтардың Актіде көрcетiлген мерзiмде жойылуын тиісті орындауды қамтамасыз етеді.

17. Бақылаудың бірінші және екінші кезеңдері аяқталғаннан кейін аудандық статистика басқармалары бес жұмыс күн ішінде тиiстi облыстың статистика департаментiне Актілер көшiрмелерін және жүргізілген Бақылау туралы ақпаратты осы Нұсқаулықтың 3-қосымшасына сәйкес ұсынады.
18. Бақылаудың бірінші және екiншi кезендерінің қорытындысы бойынша тиісті облыстың аумақтық статистика департаменті 15 жұмыс күні ішінде тиісті облыстың Әкіміне айқындалған кемшіліктер туралы ақпаратты Акт (ілер) көшірмелерін қоса бере отырып жолдайды.
19. Бақылаудың бірінші және екiншi кезеңдері аяқталғаннан кейін аумақтық статистика департаменті он бес жұмыс күні ішінде Қазақстан Республикасы Статистика агенттігіне жүргізілген Бақылау туралы ақпаратты осы Нұсқаулықтың 4-қосымшасына сәйкес жолдайды.
Әр шаруашылық бойынша есепке алу деректерінің дәйектілігіне мемлекеттік бақылауды ұйымдастыру және жүргізу бойынша әдістемелік нұсқаулыққа
1-қосымша
Келісілді:                                                                                                              Бекітемін_________________облысының
_____________облысының әкімі немесе оның уәкілетті тұлғасы           Статистика департаментінің
                                                                                                                               бастығы_________________

_________________________                                                                                  _____________________________ 
       ТА.Ә.                                                                                                                                                                         Т.А.Ә.
«___»________________20____ж.                                                                            «___»________________20____ж.
_____________________ облысы бойынша 20____ жылға арналған
Әр шаруашылық бойынша есепке алу деректерінің дәйектілігіне мемлекеттік бақылау жүргізу кестесі
	р/с№
	Ауданның атауы
	Баруға тиісті кент, ауыл (село) саны
	Жүргізу кезеңі (айы)
	Статистика органынан қатысқан мамандар саны

	20___ жылғы 15 қаңтардан 15 наурызға дейін

	
	
	
	
	

	
	
	
	
	

	
	
	
	
	

	20___ жылғы 15 шілдеден 15 қыркүйекке дейін

	
	
	
	
	


Әр шаруашылық бойынша есепке алу деректерінің дәйектілігіне мемлекеттік бақылауды ұйымдастыру және жүргізу бойынша әдістемелік нұсқаулыққа
2-қосымша

Ауылшаруашылық малдарын сәйкестендіру бойынша деректер қорында қалыптастырылатын кестеге мысал

Әр шаруашылық бойынша есепке алу 

Әр шаруашылық бойынша есепке алу деректерінің дәйектілігіне мемлекеттік бақылауды ұйымдастыру және жүргізу бойынша әдістемелік нұсқаулыққа
3-қосымша

Әр шаруашылық бойынша есепке алу деректерінің дәйектілігіне мемлекеттік бақылау жүргізу туралы ақпарат
 20__ жылғы______________жағдай бойынша
Облыс_________________________________________________________

Аудан___________________________________________________________

Кент, ауыл (село), ауылдық (селолық) округ _________________________

	№ р/с
	Елді мекеннің атауы
	Үй шаруа-шылық-тарының жалпы саны
	Бірінші кезеңде айқын-далған сәйкессіздік-тер саны
	Екінші кезеңде барған үй шаруашы-лықтарының саны
	Екінші кезеңде айқын-далған сәйкессіздік-тер саны
	Бұзушылықтарды жою бойынша қабылданған шаралар (шаруашылық кітабына өзгеріс енгізілді, акт жазылды, әкімшілік шара қолданылды)


	А
	Б
	1
	2
	3
	4
	5

	
	
	
	
	
	
	Х

	
	
	
	
	
	
	Х

	
	
	
	
	
	
	Х

	
	Кент, ауыл (село), ауылдық (селолық) округ бойынша барлығы
	
	
	
	
	


Әр шаруашылық бойынша есепке алу деректерінің дәйектілігіне мемлекеттік бақылауды ұйымдастыру және жүргізу бойынша әдістемелік нұсқаулыққа
4-қосымша

Әр шаруашылық бойынша есепке алу деректерінің дәйектілігіне мемлекеттік бақылау жүргізу туралы ақпарат 
20___ жылғы 15 ________ мен 15________ жағдай бойынша
Облыс____________________________________________________________
	р/с№
	Облыстың, ауданның атауы
	Кенттің, ауылдың (селоның) жалпы саны
	Барған кент, ауыл (село) саны
	Бірінші кезеңде анықталған сәйкессіздіктер саны
	Екінші кезеңде барған үй шаруашылықтарының саны
	Екінші кезеңде анықталған сәйкессіздіктер саны

	А
	Б
	1
	2
	3
	4
	5

	
	
	
	
	
	
	

	
	
	
	
	
	
	

	
	
	
	
	
	
	


